
Allakkiaq 
Notat 

  
  
  
  
  

2017-imi nunatsinni gonorémik chlamydiamillu 

tunillatsissimasut 
 

Gonoré  

Gonoré suli annertuumik atugaavoq (Takussutissiaq 1). Tunillatsittut ukiut 

ingerlanerini nikerarput 2017-imilu inuit 15-it 59-illu akornanni ukiullit 

1000-iuppata misissuinerni nassarfiusut 32,4-pput. Ukioqatigiiaat 

tamakkerlutik ataatsimut katinneranni 2016-imi 1323-iupput, 2017-imilu 

1223-imut appalaarlutik (Tabeli 3). 

Gonorémik tunillatsittuni arnat angutinit nalinginnaasumik 

amerlanerupput. Tamanna naartunermut atatillugu misissortittarnernik 

patsiseqarsinnaagunarpoq. Ukioqatigiiaat akornanni 64%-iullutik 

inuusuttut 25-it inorlugit ukiullit gonoré-mik tunillatsikkajunnerupput 

(Tabeli 3). Arnat inuusuttuaqqat tassaapput tunillatsinnissamut 

qaninnerusartut (Takussutissiaq 3).  

 

Nunatsinni Nakorsaaneqarfiup naatsorsugaanut Dronning Ingridip 

Napparsimmavissuani aaviisarfimmit paasissutissat tunngaviupput. 

2017-ip ingerlanerani misissuinerni, gonorémut ersiuteqarneq 

pissutigalugu paasissutissani, inuit ataasiakkaat arlaleriarlutik 

ilaasinnaapput. Inuit assigiinngitsut 2017-ip ingerlanerani gonorémik 

tunillatsissimasut katillutik 1083-iupput. Taamaalillutik misissuinerni 

ersiutillit akornanni 11,5 %-it tunillatseqqissimanikkut imal. suli 

aaqqissimannginnikkut arlaleriarlutik ilaapput.  

 

 

Chlamydia 

Chlamydia suli annertuumik atugaavoq (Takussutissiaq 2). 

Tunillatsissimasut tamakkerlutik 2014-mi 3.456-iupput, 2015-imi 2016-

imilu 3.000-ingajannut ikilillutik. 2017-imi 3447-inngorlutik amerleqqipput 

(Tabeli 4).   

Nappaat angutit 1286-it tunillatsissimanerannut sanilliullugu arnani 2161-

ini tunillatsissimasuni (63 %) atugaaneruvoq. Arnani tunillatsissimasuni 

15-it 24-illu akornanni ukiullit amerlanerupput (Tabeli 4 Takussutissiarlu 

3). 

Chlamydia illissap avataagut naartulersarnermut, 

naartusinnaajunnaarnermut kissaatiginngisamillu 

meerartaarsinnaannginnermut patsisaasut pingaarnersaraat. Nappaat 

ersiuteqarajunngilaq. Nappaatip arnani paasineqarajunnerunera, arnat 

naartunermut erninermullu atatillugu misissortikulanerunerannut 

attuumassutilittut isigineqassaaq.  

 

Nunatsinni Nakorsaaneqarfiup naatsorsugaanut Dronning Ingridip 

Napparsimmavissuani aaviisarfimmit paasissutissat tunngaviupput. 

Inuit ataasiakkaat 2017-ip ingerlanerani misissuinerni nappaammut 

ersiuteqarneq pissutigalugu paasissutissani arlaleriarlutik ilaasinnaapput. 

Inuit assigiinngitsut 2017-ip ingerlanerani chlamydiamik tunillatsissimasut 

katillutik 2736-iupput. Taamaalillutik misissuinerni ersiutillit akornanni 

20,6%-it tunillatseqqissimanikkut imal. suli aaqqissimannginnikkut 

arlaleriarlutik ilaapput.  

 

Titartaganngorlugit takussutissiat tabelillu 

 

 

Takussutissiaq 1 

Takussutissiaq 2 
 

 

 

 

Takussutissiaq 3 
 

 

 

Tabeli 3. 2017-imi nunatsinni gonorémik nappaatillit suiaassusaannut ikiuinullu 

agguataarneqarnerat* 

Ukiut/suiaassuseq <1 1-14 15-19 20-24 25-29 >30 Katillugit 

♂ 1 0 134 155 99 132 521 

♀ 0 29 275 190 108 100 702 

Katillugit 1 29 409 345 207 232 1223 

* Aaviisarfimmi misissukkat akornanni nassaarfiusut kisitsisinut tunngaviupput  

Tabeli 4. 2017-imi nunatsinni chlamydiamik nappaatillit suiaassusaannut 

ikiuinullu agguataarneqarnerat* 

Ukiut/suiaassuseq  <1 1-14 15-19 20-24 25-29 >30 Katillugi 

♂ 0 1 309 398 264 314 1286 

♀ 0 54 779 631 354 343 2161 

Katillugit 0 55 1088 1029 618 657 3447 

* Aaviisarfimmi misissukkat akornanni nassaarfiusut kisitsisinut tunngaviupput 

 


